
“Horrelako erronka bati
ezin nion ezeizik eman™

L 4 Jdn Peli Uriguen, Gipuzkoako Berrikuntzako,
. Landa Ga‘rﬁp neko eta Turismoko diputatua

25. Elgoibarko Nazioarteko Folklore Jaialdia

Aldapeko sagarraren adarraren puntan doinuarekin
hasi nuen Elgoibarko Nazioarteko Folklore Jaialdiko
ibilbidea. Dantza eskolako 10 urteko mukitsu batzuk,
Lurdes irakaslearen koreografia egin genuen. Orduan ez
ginen jabetu berezia izan zela, jaialdiaren 25 urteko
ibiloidean, dantza eskolako bakarrak izan baikara Haritz
Euskal Dantzari Taldearekin batera dantzatu dugunak.

Urte guztiko lana herritarrei aurkezteko ordubete dugu.
Jaialdi ostean, dantzariok komentatzen dugu azkarregi
pasatzen dela. Hainbeste aldiz ensaiatutakoa behin
bakarrik dantzatzen da, eta urduritasunak ez dizu ehuneko
ehunean disfrutatzen uzten. Gaizki egindako pausoa ondo
egiten, abarkak ondo lotzen eta buruko zapia jartzen
dakigula demostratu nahi duzu. Baina kitto, ez dago beste
aukerarik.

Behobiako lasterketako lemak dio: Noiz sufritzen duzu
gehiago korrika egiten ala korrika egitera joan gabe?. Nik
argi daukat, nahiago kirioak dantzan ibiltzea dantzatu
gabe geratzea baino. Kolonbian pasatako udan jaialdiko
kartela nire gelan izan nuen. MIR azterketa prestatzen
I[rufan nintzela, ez nuen jaialdia ikustera etortzeko
aukerarik izan. Nire bikote Mikeli prakak apurtu
zitzaizkionean tela beltzaren atzetik ikusi nuen saioa.
Azken bi urteotan harmailetan egotea tokatu zait:
lesionatu eta hankan eskaiolarekin behin, eta iaz trentza

.................................................................................

postizoak jartzeko ile motzegia
nuelako. Hori da nahi eta ezina.

Honela ba, BARRENeko irakurle
fin horri, Elgoibarko Nazioarteko
Folklore Jaialdiaren 25. ¢
urteurrenaz gozatu eta gaur
irekiko den erakusketa
bisitatzeko  gonbitea
luzatzen dizut. Urtero
etortzen zareten ikusle
finentzat aurreko
urteetakoa hobetzea
espero dut, eta aurten
lehen aldiz etorriko *
zaretenoi, berriz, hurrengo
urteetan esperientzia
errepikatzeko gogoa piztea
nahiko nuke.

Larraitz Zialtzeta

.................................................................................

“Folklore Jaialdiaren 25. urteurrenaz gozatu,
eta gaur irekiko den erakusketa bisitatzeko gonbitea luzatzen dizut”

“Nire txanda” atalean idatzi nahi baduzu, jarri zaitez gurekin harremanetan:

Astelehenetik ostiralera irekita goizeko 6etatik aurrera.
Larunbat eta jaiegunetan goizeko 8etatik aurrera.

B GUTUNAK

|z| BARRENek ez du bere gain hartzen IRITZIA eta ESKUTITZAK ataletan adierazitakoen erantzukizunik.

Eskutitzak ondo identifikatuta egon behar dira. Ez ahaztu izen-abizenak, NAN eta telefonoa jartzea. Bidali
helbide honetara: barren@elgoibarkoizarra.com.

Ezin sinetsi rako jendeari. Urtero joaten gara zuen feste-
Pasa den uztailaren 1ean, ostirala, tara, baina ez saldu zuen auzoa edozeini.
12:00ak aldera autoa Aita Agirre plazako Koldo Aierdi €

aparkalekuan utzi nuen, ondo utzita gainera,
zuzen eta OTA-TAO txartel eta guzti.

Hogei minutu inguru eman nituen eroske-
tak egiten, eta autora bueltatzerakoan, nor-
baiten giltzaren markak ikusi nituen autoan,
atzetik aurrera bi alboetan, nahita eta haserre
biziz egindakoak.

Ezin nuen sinetsi gertatutakoa. Eguerdiko
12:00ak, ostirala, eta norbaitek lasaitasun
0s0z bere amorrua nire autoarekin ordaindu
zuen. Zer dela eta? Batek daki. Benetan kol-
darra izan behar da halakoak egiteko, kolda-
rra eta zitala.

Norbaitek edozer ikusi izan balu, eskertu-
ko nuke BARREN astekariko arduradunei datu-
ren bat ematea, beraiek nirekin harremanetan
jartzeko.

Eskerrik asko,

AL. ¢

San Pedroko jaiak

Joan zen larunbatean, San Pedro bailara-
ko jaiak zirela-eta, arratsaldeko quad krosa
ikustera joan ginen, 9 urteko nire bi semeak
eta ni. Bertara iritsi ginenean, konturatu nin-
tzen bi barandila zeudela bide alboetan, bai-
na dena irekita zegoen. Gazte batzuk zeuden
sarrera ondoan, baina ez zidaten kasurik
egin, eta barrura sartu nintzen. Beraiengandik
50 metrora aparkatu nuen autoa, eta, ez zi-
daten ezer ezan. Inork ez zidan ezer esan.
Handik ordu erdira Santi Arriola etorri zitzai-
dan, builaka eta irainka, ni zein nintzen or-
daindu gabe han sartzeko galdetuz. Nik esan
nion ordainduko nuela, ez neukala arazorik,
baina bailara hartatik alde egiteko esan zidan;

egun horretarako berak erosita zeukala San OHARRA

Pedro bailara, eta berak nahi zuena sartuko

zela han. Bailara 0so bat berak erosi? Datorren barixakuan, uztailak 15, ka-
Kanpora irtenarazi gintuen eta alde egite- leratuko dugu BARRENen azken alea. Be-

ra nindoan, baina nire semeak krosa ikusteko raz, zerbait argitaratu nahi izanez gero,

ilusioarekin zeuden. uztailaren 13a izango da informazioa
Lagun batekin egin nuen topo, eta gerta- emateko azken eguna. Era berean, eguer-

tutakoa kontatu nion. Bere sarrerak eman ziz- diko 12:00ak arte jasoko ditugu zorion-

kigun, berak joan egin behar zuelako. agurrak eta merkatu txikirako iragarkiak.

Besterik gabe, agur bat San Pedro baila-




Batzuetan
espero gabe ja-
sotzen dira noti-

ziak, merezi ez du-
zun  sentipenekin,
gazi-gozo. Horrela jaso
dut nik ere zozoak beleari
idazteko deia; lanez lepo eta
“inspirazio” gabeko une ilun bate-
an, baina ez naiz isilik geldituko, ez ho-

Joanes
Rodriguez

rixe.
lluntasuna eta galduta egotea, zuzenean loturik dauden termi-
noak dira niretzat, baita ezkutatzea ere. Gaur egun ez daukat ezkutatze-
ko gogorik, ezta beharrik ere, baina batzuetan, egunerokotasunak jaten
gaituen horietan, zerbait behar izaten da argia erakuts diezagun. Nik fe-
nomeno honi linterna edo itsasargia deitzen diot.

Pertsonak, lekuak, gauzak, abestiak... [zan daitezke berriro ere mun-
dura bueltan ekarriko zaituena, egia erakutsiko dizutena eta sentipen
epel batez beteko zaituena. Nire kasuan badira batzuk, baina bat bere-
ziki udari lotua: Zumaiako Itzurun hondartzako amildegiak. Barne zirrara,
aipatze soilarekin.

“Zein da zure itsasargia,
Maialen?”

Baina ez daukanak ongi ohi daki zein den ona, edukitzea, eta ba-
tzuetan, joan egin behar izaten gara, indarberriturik itzultzeko. Nire ka-
suan, Hendaian hasiko dut bidaia nire 13 taldekideekin, abendura arte;
urtarrilean Brasileko Senac Unibertsitatean, otsaila eta martxoa Txinan,
eta apirila eta maiatza Indian. Aurten gainera jaietan ere ez naiz izango,
sukaldari noa eta bi erroberatan.

lkusten duzun bezala, ikasturte berrian, bizitza berria, asko hausnar-
tzeko, asko egiteko eta asko ikasteko. Beti ere, prisarik gabe pentsa-
tzen, baina gelditu gabe ekiten. Zein da zure itsasargia Maialen?

VY ETEE
Arnedo

Galdera sakona bota didazuna, Joanes.
Dena dela, momentu ezin aproposago batean
galdetu didazula esan beharra daukat. Izan ere,
lzaban nago aspaldiko partez, zuk aipaturiko
egunerokotasunetik ihesi.

Txikitatik etortzen naiz hona, lagun handiak egin di-
tut hemen, eta adiskide hauekin bizitako abentura guztiei esker, zi-
rrikitu ia guztiak ezagutzen ditut. Etortzen naizen bakoitzean, zuk
aipaturiko barne zirrara hori sentitzen dut eta jada ezagunak zaiz-
kidan inguruak berriz bisitatzeko nahia pizten zait. Beraz, dudarik
gabe esan dezaket, Nafarroako leku paregabe hau dela nire itsa-
sargia.

“Dudarik gabe esan dezaket Nafarroako leku
paregabe hau dela nire itsasargia”

Jakin badakigu, Euskal Herria txoko zoragarrien gordeleku de-
la eta Izaba dugu horren erakusle. Harrizko kale estuek, eliza eta
plaza zaharrek, Idoiako ermita txikiak, Belabarzeko ur-jauziak eta
nola ez, inguruko mendiek xarma berezia eskaintzen diote Pirinio-
en bihotzean aurkitzen den herrixka honi.

Zu ordea, Txina, India eta Brasil inguruan ibiliko zara datozen
hilabeteetan. Leku, kultura, hizkuntza eta jende berria ezagutzeko
aukera ezin hobea, zalantza barik! Gozatu eta asko ikasi, Joanes!

Eta zozoa kontinente ezberdinetatik bidaiatzen dagoen bitarte-
an, belea hementxe geratuko da uda partean, Nafarroa eta Zube-
roako inguruak arakatuz, gure mundua, Euskal Herria, apur bat
gehiago ezagutzeko esperantzan.

Gipuzkoako eta Euskal Herriko mugak gainditu ditu Elgoibarrek, eta Atlantikoa ere zeharkatu du, Argentinara iritsi
arte. Hemendik milaka kilometrora, astero-astero Elgoibarko koloreak defendatzen ditu mutil talde batek Argentina-
ko zaletuen futbol ligan.

rgentinako  Euskal-Germaniar

Futbol Ligan jokatzen du Elgoi-

bar taldeak. Buenos Aires hiri-

buruko amateur liga garrantzi-
tsuena da, eta futbol talde guztiek izen eus-
kaldunak edo alemaniarrak dituzte. 364 tal-
dek jokatzen dute ligan horretan, lau katego-
riatan banatuta, eta talde horien artean, El-
goibar izena dauka batek 2001. urtetik. Ma-
riano Andrade bichi Elgoibar taldeko jokala-
riak esandakoaren arabera, kasualitatez au-
keratu zuten izen hori, eta gerora hasi ziren
Elgoibar herriari buruzko informazioa batzen:
“Talde batzuei antolakuntzako kideek ema-
ten diete izena, eta beste batzuk aukeratu
egiten dute. Guk Elgoibar aukeratu genuen.
Kasualitate hutsa izan zen, baina egun lotura
handia sentitzen dugu herriarekiko. Ez dakit
nola azaldu sentimendu hori”. Gaur egun,

6

“harrotasunez” defendatzen dituzte astero-
astero Elgoibarko koloreak. Eta ez edonola,
gaineral Hamar urteko ibilbide honetan lau
aldiz irabazi dute txapelketa. Horrez gain, El-
goibar taldea izan zen txapelketa hiru aldiz ja-
rraian irabazi zuen estreinako taldea. 2007an
irabazi zituen lehengo bi txapelketak, eta hi-
rugarrena  2008an. Azken txapelketa

Rinhoa Andonegi

2010ean irabazi zuten. Aurtengo denboraldi-
rako helburua liga irabaztea da, eta lortzeko
gaitasuna dutela uste dute. Bichiren ustez,
adiskidetasuna da kirol emaitza onen sekre-
tua: “Lagun talde bat gara, lagunak baino
gehiago, anaiak garela dirudi, eta dena ema-
ten dugu taldekideengatik. Horixe da gure
sekretua”.

Armarria gorputzean

Hain da handia Elgoibarrekiko sentimen-
dua, taldekide batzuk Elgoibarko taldearen
armarria tatuatu dutela gorputzean. “Betira-
ko daramagu Elgoibar soinean”, esan du Bi-
chik. Egia esanda, promesa bat egin zuten:
2010eko liga irabaziz gero, armarria tatuatu
egingo zutela zin egin zuten jokalari batzuk,
eta promesa bete egin dute. Argentinako tal-
de honen armarria CD Elgoibarrek daukan



berbera da, baina ikurrifiaren koloreak jarri dizkiote. Hortaz, fon-
doa beltza izan beharrean, argentinarren armarriak fondo ber-
dea dauka. Jantziak ere ez dira CD Elgoibarren berdinak. Elgoi-
barko taldearen kamisetak marra zuri-gorriak dauzka, eta ar-
gentinarren elastikoak marra gorri-berdeak ditu. Hala ere, “des-
berdintasuna baino handiagoa da batzen gaituen sentimendua”,
esan du Bichik. Horrekin batera, euskaldunak eta argentinarrak
pasioz beteriko pertsonak direla uste du: “Euskaldunak zuen
ideiak defendatzerakoan pasioz egiten duzue, eta geu ere pasioz
beterikoak gara, bereziki, futbolaz hitz egiten dugunean”.

Ametsa, Elgoibar ezagutzea

22 lagunek osatzen dute Argentinako Elgoibar taldea,
eta guztien ametsa Elgoibar ezagutzea da. Euskal Herria,
oro har, ezagutu nahiko luketela azaldu du Bichik, baina
bidaia horretan, bereziki, Elgoibar bisitatzea gustatuko
litzaieke. Bidaia garestia da, kilometro asko dira eta esan
dutenez, ez da erraza izango hona etortzea. Hala ere,

Euskal Herrira bidaia egiten duten ezagunei
hemengo oroigarriak eskatzen dizkiete: “nire
gurasoek egin zuten Euskal Herrira bidaia, eta
Elgoibarko oroigarriak ekartzeko eskatu nien,
baina ez zen posible izan”, esan du Bichik malen-
koniaz. Euskal Herriari buruz ez dakitela gehiegi
gaineratu du, baina Interneten sarri ibiltzen omen
dira euskaldunei eta Euskal Herriari buruzkoak ira-
kurtzen. Euskara ikastea “polita” izango litzateke-
ela gaineratu du, eta ahal duten moduan euskal
hitzak itzultzen ibiltzen direla azaldu du. Hortik
dator beraien lema, “Elgoibar, el mas grande
lejos”. Badakite CD Elgoibarko talde nagusiak
Haundi duela izena, eta Argentinan ere Elgoibar
handia dela erakutsi nahi dute.



Gabi Jatetxea nagusitu da

Pintxo Lehiaketan

Epaileen eta herritarren saria, biak, Gabi Jatetxeak irabazi ditu

steazkenean eman zuen Udalak
AI;irugarren Pintxo Lehiaketaren ira-
azlearen berri eta bi irabazle es-

pero ziren arren, izen bakarrak bete ditu bi
postuak. Gabi jatetxeko Eneritz Burunza
eta Veronica Rodriguezen Mozzarela Me-
teoritoak jaso baititu bi sariak: epaima-
haiak ematen duena batetik, eta herrita-
rrek emandako puntuen bitartez egokitzen
dena bestetik. Ez da gainera lehenengo al-
dia Gabiko pintxoak saria jasotzen duena.
Lehiaketaren lehenengo edizioan ere jaso
baitzuen herritarren saria. Asteazkenean
saria jaso ondoren, berriz ere merituaren
merezimendua erakutsi ahal izan zuten bi

sukaldariek herritarren aurrean; Gabi Jate-
txearen atarian beste 300 pintxo irabazle
banatu baitzituzten gerturatutako herrita-
rren artean.

Partehartze handia

Antolatzaileek jakinarazi dutenez, aur-
ten 8.100 boto txartel jaso dira, iaz baino
2.700 boto gehiago. Horretaz gain, azpi-
marratzekoa da taberna parte hartzailee-
tako batzuek mila pintxotik gora saldu iza-
na. Horren aurrean, antolatzaileek parte
hartzaile guztiei eskerrak eman dizkiete,
“Jakin badakigu oso zaila dela neurri ho-
netako eskariari aurre egitea eta argazki-

tan agertzen den pintxoaren itxura eta za-
porea mantentzea”.

Belaustegiko afariaren zozketa

Pintxoak dastatu ostean puntuzioak
eman  zituzten herritarren  artean
Belaustegi Jatetxean bi lagunentzako afa-
ria zozketatu zen asteazkenean, sari bana-
ketarekin batera, eta Asier Burganari ego-
kitu zaio afaria.

Kontzertu akustikoa antolatu du Herri EkKimenak Otegiren alde

Euskal Herriko hainbat musika talde eta bakarlari bildu ditu

Arnaldo Askatu Politika Askatu plataformak Herriko Antzokian
urriaren 27an izango den kontzertu akustikorako.

Musikari guzti horiek borondatez eta trukean ezer eskatu ga-
be prest agertu izana eskertu nahi izan du plataformak, eta ho-
rrekin batera, herritarrei ere, ahal duten neurrian lagundu dezaten
eskatu die. Horretarako kontu korronte zenbaki bat jarri du herri-
tarren eskura eta hamar euro edo gehiagoko laguntza emanda-
koek kontzertuko sarrera erdi prezioan eskuratu ahal izango du-
tela jakinarazi du. Hona hemen kontu korrontea: 3035 0007 29
0071119285.

Azkenik, plataformak ohartarazi nahi izan du kontzerturako
sarrerak ez direla aurrez salduko eta hortaz, urriaren 27an Herri-
ko Antzokian dauden lehenengo 400 pertsonak izango dutela
bertara sartzeko aukera.

Inkestatzaile faltsuekin
tentuz ibiltzeko abisua
Udaltzaingoak jakinarazi due-
nez lapurreta modu berri bat jarri du-
te martxan. Inkestatzaileak bailitzan
galderak egiten hasi eta NAN txarte-
la eskatzea da lapurren jokamoldea.
Txartela ateratzeko momentua era-
biltzen dute gero, dirua eta bestela-
koak lapurtzeko. Hortaz, kaleko in-
kestatzaileekin arretaz jokatzeko go-
mendioa egin du Udaltzaingoak.

Bilduk Herri Bilkura deitu du
datorren astearterako

Hauteskundeak izan zirenetik
orain arte udal taldeak eman dituen
pausuak azaltzeko eta hemendik au-
rrera eman beharrekoez aritzeko He-
rri Bilkura antolatu du Bildu koalizio-
ak hilaren 12rako 19:00etan hasiko
da Kultur Etxeko hitzaldi gelan. Zen-
tzu horretan, herritarrak bilerara
agertu eta parte hartzera animatu di-
tu. Era berean, Jon Peli Uriguen tal-
dekidea zoriondu du koalizioak Foru
Aldundian beteko duen kargu berria-
rengatik.

Debegesak ‘Eraiki zure
etorkizuna’ prestakuntza pla-
na jarriko du martxan

Langabezian dauden eta jardue-
ra profesional bat abian jarri nahi du-
ten 50 urtetik gorako pertsonek har-
tu ahalko dute parte Debegesak uz-
tailean martxan jarriko duen doako
prestakuntza plan honetan. Tel. 943
028 210

Jubilatuen Etxeak irteera
antolatu du Iruhara

Egun osoko irteera antolatu du
Jubilatuen Etxeak uztailaren 21era-
ko. Goizeko 8:15ean Elgoibarko pla-
zatik irten, Irufan hamaiketakoaren
ostean inguruak ezagutu, ondoren
bazkaldu eta Donostiara arratsalde
pasa joatea da plana. Berriz,
20:15ean egingo da Donostiatik El-
goibarrerako buelta. Guztira, 31 eu-
ro ordaindu beharko ditu Jubilatuen
Etxeko bazkide denak, eta 36 bazki-
de ez denak.



Lehen salmentetarako
AUKERA BEREZIAK

Zatoz eta bisita gaitzazu
» 32 Etxebizitza eta garaje berri ingurune paregabean d

+ Etxebizitza zure neurrira egokitzeko aukera San Bartolome kalea,

» Duplex atikoak solariumarekin 16 behea
- Behe solairuak terraza handi eta txokoekin
- Jantzitako sukaldeak

943 81 24 62 ANTZIBAR

COHSTRUGEION ES ERALUNTEAR

www.antzibar.com



KALE GORRIAN

Milioi bat euroko saria laga du Bonolotoak Elgoibarren.

Zer egingo zenuke zuk milioi bat euro tokatuz gero?

Zuloak estaliko nituzke lehenen-
go, gero kapritxo pare bat erosi, eta
ondoren bai, bidaiatzera joango nin-
tzateke. Bai, urte beteko eszeden-
tzia eskatuko nuke, umeak hartu eta
hor zehar joango nintzateke autoka-
rabana hartuta, mundua ezagutze-
ra.

Kristina Ansola Josua Lemos
41 urte, hezitzailea 19 urte, langabetua

Bidaia bat egingo nuke, eta fa-
miliakoentzako etxe berria erosi.
Baina sekula ez dut pentsatu horre-
tan, ondo nago nagoen moduan,
eta, gainera uste dut buruhauste
handia izango litzatekeela loteria to-
katu ostean, diru guzti horrekin zer

egin erabakitzea.
Iker Fernandez Mari Tere Arriola
14 urte, ikaslea 76 urte, etxekoandrea

B SEMAFOROA

Meliton zubia 0so egoera txarrean

dago: “Meliton zubiko zorua oso

egoera txarrean dago. Asfaltoa zuloz

beteta dago, eta horietako zulo bat,

gainera, 0so handia da. Dagokionari ingurune
hori txukuntzeko eskatu nahi diogu”.

Madalako iturriak ura galtzen du: "Denboratxo
bat bada Madalako parkeko iturriak ura galtzen
duenetik. Hasieran ur gutxi ateratzen zen eta
orain, bistan denez, gero eta gehiago galtzen du.
Ume txikiak dauzkagunok lan handia izaten dugu
haurrak handik apartatzen. Horrez gain, ur mor-
doa alferrik galtzen ari da. Gauza bera gertatzen
ari da Bernardo Ezenarro kaleko ureztatze-ahoa.
Gero Elgoibar berdea eta iraunkortasuna aipatu-
ko dute. Hain zailak dira horiek konpontzen?"

Sanloko zuzendaritzak eskerrak eman zizkien joan zen asteko alean denboraldi amaierako jaia antolatzen lagundu zutenei,

eta oraingoan, Elgoibarko Udala, Udal kirol patronatua eta Elgoibar Ikastola eskertu nahi ditu.

Oporretara joango nintzateke
Karibera, baina ez hilabeterako; be-
tirako. Lanean banengo ere laga
egingo nioke lan egiteari. Gerora,
akaso, berriz hasi beharko nuke,
baina momentuan behintzat, dena
lagako nuke denboraldi luze bate-
rako.

Seme-alabei lagunduko nieke le-
henengo. Seme-alaben artean bana-
tuko nuke euren gauzak konpontzeko
beharrezkoa duten dirua, eta gainera-
koa hartuko nuke niretzat. Baina be-
no, beharra dutenez ere akordatuko
nintzateke. Ez zaidanez tokatuko, lasai
nago.

CEX )=

Zuen kexak, galderak edo txaloak bidaltzeko:

barren@elgoibarkoizarra.com 943 744 112

—
—



B BERBETAN

Ina
duen jendea K
gara”

- JONPE

GIPUZKOAKO BERRI A
“ ) TURISMORAKO DIPUTATUA

Orain lau urte eman zituen bere lehen pausoak politikagintzan. Elgoibarko Eusko Alkartasunaren zerrendaburua izan
zen 2007ko udal hauteskundeetan eta azken lau urteetan Euskara Batzordeko buru modura aritu da bere zinegotzi
lanetan. Pasa berri diren hauteskundeetan Bildu koalizioaren zerrendan bigarrena izan da. Herrian ez ezik baina,
Gipuzkoan ere zabaldu beharko du bere jardun politikoa, eratu berri den Gipuzkoako Foru Gobernuan Berrikuntza-
ko, Landa Garapeneko eta Turismoko diputatu izendatu baitu Martin Garitano Ahaldun Nagusiak. Oraingoz zinego-
tzi arduran ere jarraitzeko asmoa azaldu du baina denborak erakutsiko omen dio kargu berriak zer eskatzen dion.
Lanerako ilusioz heldu dio karguari; pertsonalki eta politikoki, erronka bat baita begien parean duena.

-

Diputatu izendatu zaitu Martin Garitano
Ahaldun Nagusiak. Nola hartu duzu kargu
berria? Espero zenuen?

Ez, ez nuen espero. Azken finean, Udale-
ko hautagai izateko aurkeztu nintzenean
nire asmoa herrian lan egitea zen, baina
ez nuen sekula pentsatuko herritik kanpo-
ko politikagintzan sartuko nintzatekeenik.
Baina beno, poliki-poliki Eusko Alkartasu-
natik herritik haratagoko beste erronka
batzuk ere proposatu zizkidaten, eta uste
dut, horiek herrian ere lagungarri izan dai-
tezkeela. Kasu honetan ere, karguaren
eskaintza jaso nuenean, erronka modura
ulertu nuen. Eta horrelako erronka bati,
ezin nion ezetzik eman.

Zer suposatuko du lan honek zuretzat?
Udaletxeko zinegotzi karguarengan izan-
go ote du eraginik?

Oraindik ere neurtzeko dago hori dena,
baina nire hasierako asmoa behintzat ba-
da ahaldun eta zinegotzi karguak, biak
betetzea, ez dagoelako inongo ezintasu-
nik biak betetzeko. Argi dagoena da bai-
na, ahaldun kargua ardura eta lan karga
handikoa dela, eta beraz, denborak era-
kutsiko dit bi lanak ondo egiteko moduan
nagoen ala ez.

“Diputazioan hartutako
erabakiek ere eragin

zuzena dute
herritarrongan.”

Berrikuntzako, Landa Garapeneko eta
Turismoko diputatua zara. Zein da zure
lehen asmoa?

Beno, nire lehen eginkizuna talde bat sor-
tzea izango da eta horrekin, egoera nola
dagoen aztertzea. Egoera orokorrari erre-
paratuta, badakigu krisi egoera batean
gaudela, eta zentzu horretan, aztertu be-
har da zein baliabide ditugun, eta adibi-
dez, uztaila izanik jada zeintzuk dauden
erabiltzeko moduan eta zeitzuk agortuta.
Orduan beraz, lehenengo lana egoera no-
la dagoen aztertzea izango da.

Landa guneek bizi duten krisi egoerari begi-
ra, Turismoa eta Landa Garapena elkarrekin
kokatu izanak lagunduko dio landa ingurua-
ri?

Bai, uste dut hori dela erronka; sinergiak bi-
latzea bata eta bestearen artean. Gaur egun
nekazaritzak bizi duen egoera kaxkarra ikusi-
ta, denok dakigu lehiakor izateko gizarte ho-
netan laguntzak behar dituztela konpetentzia
handia dagoelako eta nekazaritzatik bizitzea
ez delako erraza. Hori dela eta, beste balia-
bide batzuk bilatu beharra daukagu, eta tu-
rismoa izan daiteke landa garapenean lagun-
du dezakeen baliabide bat.

Energia berriztagarriak izan daitezke Berri-
kuntza eta Landa Garapena uztartu eta zuk
esan bezala, sinergiak bilatzeko modu bat?
Energia berriztagarrien kasuan, argi dagoe-
na da kontsumoa gutxitzea izan beharko li-
tzatekeela gure helburuetako bat, baina
ikusten ari gara kontsumoa gutxitzea ez
dela horren erraza eta beraz beste alde ba-
tetik ere heldu behar diogula horri. Bada
erronka bat berrikuntza horiei ere errenta-
garritasuna edo onurak bilatzea eta gaine-
ra energia berriztagarrien gaia bereziki inte-
resgarria izan daiteke, energia-kontsumoa
kostuen atal garrantzitsu bat da eta.
Turismoari erreparatuta ere, Donostia 2016
pare-parean tokatu zaizu.

Bai, eta gainera kontuan izan behar dugu
hasi berri dugun legegintzaldia 2011n hasi
eta 2015ean bukatuko dela, beraz,
2016rako prestaketa lanek bete-betean
harrapatuko gaituzte. Erronka modura uler-
tu behar dugu, eta ez bakarrik Donostia-
rentzat, Gipuzkoa osoarentzat baizik. Ho-
rrek Donostiara ez ezik, Gipuzkoa guztira
erakarriko baitu turismoa eta hori, beste tu-
rismo mota batzuk aztertzeko eta bultza-
tzeko aprobetxatu behar dugu.
Hauteskunde kanpainan Bilduk sarritan ai-
patu izan du herritarren parte hartzearen
ideia. Parte hartze horrek Foru Aldundian
ere badu lekurik?

Azken finean herritarrak herrian mugitzen
dira gehien, baina parte hartzea ezin dugu
herriko ekimenetara mugatu. Gehien eragi-
ten diguten erabakiak edo gertuen toka-
tzen zaizkigunak herrikoak dira eta Udala
da azken batean, herritarrengandik gertuen
dagoen erakundea. Baina Diputazioan edo
beste erakundeetan hartutako erabakiek
ere eragin zuzena dutenez, ezinbestekoa

da parte hartzea eremu guztietara zabal-
tzea; bai lurralde mailara, eta baita nazio
mailara ere.

Zazpi ahaldunetako bat zara zu Jon Peli,
nola ikusten duzu taldea, oro har?
Gehienak oraindik ezagutu berri ditut, bai-
na benetan 0so inpresio ona sortu dit tal-
deak. Martin Garitanok aurkezpenean esan
zuen moduan, Gipuzkoan orain arte inoiz
egon ez den gobernu guztiz euskalduna
eta soberanista osatu dugu, eta gainera, ez
dut uste soilik perfil politikodun edo kon-
fiantzazko jendeari begiratu zaionik. Esan
nahi dut, orain arte esparru hauetan lanean
jardundakook osatzen dugu lan-taldea eta
uste dut lan polit bat egiteko gaitasuna
duen jendea garela.

“Lehenengo lana
egoera nola

dagoen aztertzea
izango da”

Bilduk hauteskundeetan izandako emai-
tzen ostean, izan da koalizioaren goberna-
tzeko gaitasuna dudan jarri duenik. Gipuz-
koara begira egongo dira horiek datozen
lau urteetan.

Urduritasunaren sintoma baino ez dira ber-
ba horiek. Uste dut jende askoren esperan-
tza piztu izana dela Bilduren arrakasta na-
gusietako bat. Benetako konfiantza jarri
dute gugan, ikusi dutelako ezberdin pen-
tsatu arren, helouru komunak ditugunok
lan egiteko bildu garela. Eta batzuk horren
beldur dira. Nik ordea beldurrik ez daukat
badakidalako gaitasuna badagoela eta au-
rrera ateratzeko gai izango garela. Ez gatoz
gauzak guztiz goitik behera aldatzera. Au-
rretik egin dituzten gauza onak aprobetxa-
tuko ditugu; ez daukagu zertan hankaz go-
ra jarri guztia, baina gaizki egin direnak, guk
beste modu batera ulertzen baditugu, bes-
te modu batera egingo ditugu. Baina gaita-
sunik badagoen... horrek bai ez didala, ez
beldurrik, ez zalantzarik sortzen.

Rinhoa Mendinil Artetxe

San Bartolome jaietan ateratako argazkia ekarri digu aste honetan elgoibartar batek. Jaiak zirela eta, argazkilari ibiltari batzuk etor-

tzen omen ziren herrira, atretzo eta guzti, nahi zuenari argazkiak ateratzeko asmotan. Erretratuan ageri direnak ondorengoak dira: Atze-
an: Maria Luisa Iriondo (1), Julita Gorrotxategi, Josefa Zulaika, Valentin Aizpitarte (besoetan), Antonio Iriondo (1), Sabina Arrieta, Maria
Astigarraga (1) eta Maritxu Garate. Erdian: Ezezaguna eta Anjel Iriondo. Behean: Fermin Ruiz de Gauna (1) eta Jose Iriondo (1).

ESKERTZA

MARIA ARAKISTAIN IRIONDO

2011ko uztailaren 4an hil zen. Haren oroimenez meza izango da,
domekan, uztailak 10, goizeko 11:00etan Mendaroko Garagarzako
eliz parrokian. Joango zaretenoi eskerrak aldez aurretik.

ESKERTZA

AMAIA URKIDI IRIONDO

2011ko uztailaren 4an hil zen.
Sendiak bihotzez eskertzen ditu jasotako doluminak
hala nola hileta elizkizunetara agertu izana.

LUIS ANGEL
PEREZ .......

Luis Angel Perezek orain dela 30 urte egindako bhidaia
errepikatu du: Palentziatik Elgoibarrera etorri da bizi-
kletaz. Goizean goiz irten zen handik, eta bederatzi or-
duren ostean iritsi zen Elgoibarrera, 279 kilometro
eginda. Orain dela 30 urte bere neska-laguna hisitatze-
ra etorri zen, eta aurten, esperientzia hura gogoratu
nahi izan du.

“Bizkarreko lesio bat
gainditzeko erronka izan da
Palentziatik Elgoibarrera
bizikletaz etortzea”

Palentziatik Elgoibarrera etori zara bizikletaz. Zer dela-eta?

Orain dela 30 urte egindako abentura errepikatu nahi nuen. Bizkarreko
lesio baten ondorioz denbora luzez egon naiz bizikletan ibili gabe, eta
lesio hori gainditzeko erronka izan da Palentziatik Elgoibarrera bizikle-
taz etortzea. Bizitzan erronkekin funtzionatzen dugu, eta kirolariok, are
gehiago. Erronkei esker gainditzen ditugu mugak, eta motibatu egiten
gara. laz hasi nintzen berriro bizikletan ibiltzen. Klub batean sartu nin-
tzen, eta Elgoibarrerako ibilbidea berriz egitea bururatu zitzaidan. Orain
dela 30 urte bezalaxe, San Juan inguruan, abentura hura errepikatuko
nuela erabaki nuen, eta halaxe egin dut. 6:00etan irten nintzen Astudi-
llotik (Palentzia), goizeko freskura aprobetxatzeko. Bederatzi ordu pa-
sa egin nituen, eta 15:15ak aldera iritsi nintzen Elgoibarrera. Ez nintzen
geratu ere egin! Hiru madalena eta ura bakarrik hartu nituen, eta horre-
kin egin nuen bidaia guztia.

Orain dela 30 urte egin zenuen estreinakoz bidaia berbera. Nolako izan
zen abentura hura?

Astudillo herrikoa naiz ni, eta han ezagutu nuen Marga, egun nire
emaztea dena. Han pasatzen zuen uda familiakoekin, eta uda amaitze-
an Elgoibarrera itzultzen zen. Niri bizikletan ibiltzea gustatzen zitzaidan,
eta sorpresa ematea pentsatu nuen. Bizikleta hartu, eta Elgoibarrerai-
no joan nintzen.

Zein desberdintasun aurkitu dituzu lehenengo bidaiaren eta egungoa-
ren artean?

Orain dela 30 urte zazpi ordu eta erdian egin nuen bidaia beral Gazte-
agoa nintzen eta sasoi hobean nengoen, itxura denez. Garai hartako

errepide asko autobide dira orain, eta ezin izan ditut erabili. Horrek gau-
zak konplikatu dizkit, apur bat.

Nolakoa da gidarien eta txirindularien arteko harremana?

Euskal Herrian gehiago errespetatzen dira txirrindulariak. Burgos edo
Gasteiz pasatzea 0so desberdina da. Ni ohituta nago, baina autoak
0s0 arriskutsuak dira. Kamioi bat 0so gertu pasatu zitzaidan, baina
bestela ez dut arazorik izan.

Anekdota edo ezustekorik izan duzu?

Herritik irten nintzenean azeri bat izan nuen inguruan, eta apur bat
aurrerago orkatz bat irten zitzaidan bide erdira. Susto handia
eman zidan! Horrez gain, Mirandatik irtetean bigarren mailako
errepide bat hartu behar nuen, eta hango herritar bati galdetu
nion nondik joan behar nuen, eta okerreko bidea adierazi zidan.
Abandonatutako herri batera iritsi nintzen, eta txakur batzuk ager-
tu zitzaizkidan. Ahal nuen azkarren egin nuen ihes handik! Auto-
bidean sartu nintzen, eta ez dakit hori legezkoa den. Galdetu egin
beharko dut. Bestela, haizea izan nuen hasieran, eta Bergara in-
guruan galerna apur bat ere igarri nuen. Baina bestela ez dut ino-
lako arazorik izan.

Entrenamendu berezirik egin duzu bidaia honen aurretik?

Bai, gogor entrenatu naiz. 4.500 kilometro egin ditut, fondoa har-
tzeko bereziki, eta txirrindu probaren bat ere egin izan dut. Emaz-
teak zoratuta nagoela esan zidan, ez daukadala orduko indarra
eta ea zer uste dudan, baina nik banekien denbora gehiago kos-
tatu arren, egingo nuela. Oso pozik geratu naiz.

B KIROLA

Debabarrena areto futbol klubak harrobiaren aldeko
apustua egin du datorren denboraldirako

Bigarren B mailako talde gipuzkoar bakarra izango da

artitzenean aurkeztu zuen Deba-
M barrena areto futbol klubak XXI.
menderako proiektua, eta zuzen-
daritzako kideek esandakoaren arabera,
harrobiaren aldeko apustua egingo dute.
Hamahiru jokalari izango ditu taldeak, eta
bat izan ezik, gainerakoak gipuzkoarrak
izango dira. Eskualdeko eta Gipuzkoako
talde erreferentea izatea da euren helbu-
rua, eta horretarako, zuzendaritza berria
eta entrenatzaile talde profesionala presta-
tu dituzte. Debabarrenako arduradunek
gaztetxoak erakarri nahi dituzte areto fut-
bolean jokatzera. Bigarren B mailan joka-
tuko du lehen taldeak, eta Gipuzkoako tal-
de bakarra izango da maila horretan.
Etorkizunari begira, areto futbola
sendotzeko, Elgoibarko kiroldegi berria

____________________________________________

___________________________________________

Maite Maiora bederatzigarren,
Espainiako Mendi Lasterketa txapelketan

______________________________________

oinarrizko elementua izango dela aipa-
tu zuten Debabarrenako kideek. Izan
ere, Elgoibar izango da klubaren gune
nagusia, eta Udalarekin elkarlanerako
bideak prestatu dituzte.

_____________________________________

Joan zen domekan Es-
painiako Mendi Lasterketa
txapelketa jokatu zen Lleida-
ko Vilaller herrian, eta Maite
Maiora mendaroarrak bede-
ratzigarren lekuan amaitu
zuen proba, emakumezkoen
kategorian.

Baldintza metereologiko
txarrak zirela-eta, ibilbidea
murriztu egin zuten antola-
tzaileek, eta maratoi osoa
egin beharrean, erdia egin
zuten Kkorrikalariek. Maite
Maiorak Euskadiko Selekzio-
arekin hartu zuen parte, eta
2:18:05ko denbora behar
izan zuen proba amaitzeko.
Korrikalari mendaroarra bos-
garren postutik minutu pasa-
txora geratu zen.

Debabarrena Areto Futbol kluba
orain dela 23 urte sortu zuten. 02-03
denboraldian Nazional A mailan jokatu
zuten, eta aurten berriz lortu dute igoe-
ra.

Ainhoa Lendinez, laugarren
Debako triatloian

Elgoibarko eta Mendaroko kirolariek
Debako triatloian hartu zuten parte joan
zen zapatuan, eta Ainhoa Lendinezek lau-
garren egin zuen nesketan. Partaideek 1,5
kilometro egin zituzten igerian, 38 kilome-
tro bizikletan, eta 10,5 kilometro korrika.
Partaideen arabera, proba polita baina go-
gorra izan zen. Elgoibartik sei lagunek har-
tu zuten parte. Ainhoa Lendinez (2:38:46),
lbon Gabilondo (2:16:59), Javi Fernandez
(2:29:02), Gaizka Azkarate (2:36:34) eta
lbon Serrano (2:39:29). Mendaroarren ar-
tean, 13. postuan amaitu zuen proba Ifi-
go Lazkanok (2:14:28).




Quad txapelketa izan zen asteburuan Idotorben
eta Rallysprinta Aistian

Motokros proba ere jokatu zuten gazteenek Idotorben

otor hotsa izan zen nagusi pasa den asteburuan Elgoi-
M bar aldeko auzoetan. Quad txapelketa jokatu zen estrei-

nakoz ldotorben eta horrekin batera, orain bi urte desa-
gertutako Motokros proba ere berreskuratu dute. Aiastian aldiz,
Rallysprintaren bederatzigarren edizioa jokatu zen.
Aranda de Dueroko (Burgos) Enrique Pardo, egungo Espainiako
txapelduna izan zen zapatuan ere Quad txapelketan irabazlea. Bi-
garrena berriz, Joseba Ramos Goikoetxea plaentxiarra izan zen.
Rallysprintean Angela Vilarifio eta Alazne Apaltza kokatu ziren le-
henengo postuan.

Elgoibartarrak dotore

Asteburuko probetan Aitor Urain eta Aitor Arrieta izan ziren
hurrenez hurren motokroseko proban eta Rallysprintean parte
hartu zuten elgoibartarrak. Biek ere lan txukuna egin zuten; Urai-
nek laugarren postua lortu zuen motokros proban eta Arrietak ha-
maikagarrena Aistiako Rallysprintean.

lkastolako 6. mailako neskak

Gipuzkoako txapeldunak eskubaloian

Herrian lehenengo postua lortu ostean, Gipuzkoako txapela lortu dute
lkastolako 6. mailako neskek. Finalerdietan Urnietaren aurkako partida
irabazi ostean Usurbilen aurka jokatu zuten Gipuzkoako finala eta parti-
da gogorraren ostean irabazi zuten txapela. Argazkian, goian: Ainhitze
Beristain, lera Hernandez, Nerea Bastida, Ana Zubiaurre, Uxue, Alberto
Hernandez. Behean: Amaia Iriondo, Nekane Agirregomezkorta, Julene
Rodriguez, Ane Almenara eta Kristina Vargas.

“Txaparrotan” hondartzako eskubaloi
txapelketan finalaurrekoetara iritsi dira
Sanloko senior neskak

Pasa den asteburuan Zarautzen jokatu zen hon-
dartzako eskubaloi txapelketan, finalean sartzekotan
geratu ziren Elgoibartarrak, finalaurrekoetan Zarauzko
senior nesken taldearen aurka galduta,.

Ehun Milak ultratrail probari ongi-etorria
egingo diote Azkarate gainean

Uztailaren 15ean pasatuko da Azkarate gainetik
Ehun Milak ultratrail proba. Morkaiko Mendizale
Elkarteak Trikiti festa antolatu du iluntzeko 21:00etatik
aurrera mendizaleak animatzera igoko direnentzat.
Gainera, gerturatutakoen artean hamar motxila zoz-
ketatuko dituztela ere jakinarazi du Mendizale
Elkarteak.

Spinning maratoia eta dantza latinoen
erakustaldia Mintxetan

Udal Kirol Patronatuak Spinning maratoia antolatu
du gaur arratsalderako, Mintxetako igerilekuan. Bi saio
egingo dituzte: 19:00etan lehenengoa, eta 20:30ean bi-
garrena. Era berean, dantza latinoen erakustaldia ere
antolatu dute datorren asterako. Uztailaren 14an izango
da igerilekuan, 19:00etan hasi eta 20:30ak bitarte. Ez
dago izena eman beharrik eta edozeinek hartu dezake
parte.

Denetik izan da
Idotorbe-San Pedroko jaietan

ainaren 28an hasi, eta joan zen domekara bitartean, denetik izan da San Pedroko jaietan. Adin eta mota guztietako jendearentza-

ko ekintzak antolatu dituzte, eta Idotorbera gerturatu direnek izan dute festaz gozatzeko aukera. Horrez gain, jokoan eta apustuan

jarduteko aukerarik ere izan da. Bolo txapelketa Edu Arronak irabazi zuen, eta idi probetan Laudioko Oirigolzargiren idi parea izan

zen onena, 46 plazarekin. Azkenik, moto bat zozketatu zuten antolatzaileek, eta ondorengoak izan dira zenbaki sarituak: Saritutako zen-
bakia, 5.695; erreserbako lehen zenbakia, 1.859 eta erreserbako bigarren zenbakia, 3.069.

Julian eta Jose Loiolak irabazi zuten mus txapelketa. Jesus Mari
TTakun bikoteak txalaparta erakustaldia eskaini zuen. Azpiazu eta Sabino Etxeberria izan ziren bigarrenak.

Gaur inauguratuko du Haritz dantza taldeak Folklore
Jaialdiari buruzko erakusketa

Gaur hasi eta uztailaren 22ra arte egongo da ikusgai Kultur Etxean

aur, iluntzeko 19:00etan inaugura-
G tuko da Haritz Dantza Taldeak Na-
zioarteko Folklore Jaialdiaren
25. urteurrena dela eta antolatu duen era-
kusketa. Kultur Etxeko erakusketa gelan
egongo da ikusgai eta leku horretan ber-
tan emango zaio irekiera gaur iluntzean.
Azken 25 urteetako zenbait kartel,
kanpotik dantzara etorritako taldeek
emandako oroigarriak, Euskal Herriko toki
desberdinetako erropak eta argazkiak di-
ra, besteak beste, erakusketan ikusgai
izango direnak. Gaur hasi eta hilaren 22a
bitarte egongo da zabalik erakusketa, do-
meketan izan ezik.

Uztailaren 22an ekitaldi berezia
Erakusketa ez da baina, Haritz Dan-
tza Taldeak Folklore Jaialdiaren 25 urteak

ospatzeko prestatutako berezitasun ba-
karra. Uztailaren 22an orain artean jaial-
dietan parte hartu duten dantzari, musi-
kari eta laguntzaile guztiak batu nahi bai-
tituzte. Egun horretarako orduan,

2012ko egutegia osatzeko argazki lehiaketa
antolatu du Udalak Ongarriren laguntzarekin

F : i
= S L

Elgoibarko udalak 2012. urtean ere egutegia kaleratzeko asmoa adierazi du eta horre-
tarako, Ongarri argazki elkartearen laguntzarekin herriko hirugarren argazki lehiaketa antola-
tu du. Urriaren 17a, astelehena, izango da lanak aurkezteko azken eguna eta parte hartze-
ko baldintza bakarra argazkiak Elgoibarkoak izan behar dutela da. Hau da, argazkiak zuze-
nean erreferentzia egin beharko dio Elgoibrko herriari. Udaleko Euskara Batzordeak jakitera
eman duenez, aurkeztutako lan guztien artetik hamabi aukeratuko dira egutegirako eta hau-
tatutako argazki bakoitzeko, 65 euroko saria emango du Udalak. Adin tarte eta bestelako
betekizunik ez dagoenez eta herritar guztiek parte hartu dezaketenez, Udalak herritarrak

parte hartzera animatu ditu.

18:00etatik aurrera prestatutakoetan
parte hartzeko asmoa daukanari
www.dantzan.com/blogak/haritz/jaialdia-
25 blogean izena emateko eskatu die
Dantza Taldeak.

Globoflexia tailerra egongo
da Altzolan

Zubibai Altzolako auzotarren
elkarteak Globoflexia tailerra anto-
latu igande honetarako.

Altzolako frontoian izango da
tailerra, eguerdiko 12:00etan hasi-
ta.

Globoekin irudi eta forma des-
berdinak egiten trebatzea da taile-
rraren helburua eta herritarrak par-
te hartzera animatu ditu Zubibai el-
karteak.

Entzierroak pantaila
handian Kultur Etxean
Kultura Sailak antolatuta, San
Ferminetako entzierroak pantaila
handian ikusteko aukera dago Kul-
tur Etxeko hitzaldi gelan. Entzierro-
ak dauden bakoitzean, goizeko
08:00etan prest egoten da guztia
elkarrekin entzierroa ikusi ahal iza-
teko. Esan bezala, atzo hasita, da-
torren osteguna arte izango da au-

kera hau.

ESKAERA

Neska lanerako prest, garbiketa lanak egin eta ume-
ak nahiz pertsona nagusiak zaintzeko.
@ 648 603 029

Gizonezkoa lan egiteko prest. Esperientzia handia

eraikuntza lanetan eta lorezain bezala. Pertsona nagu-
siak zainduko lituzke.
@ 628874887

Emakumezkoa pertsona nagusiak zaintzeko edo su-
kalde laguntzaile moduan lan egiteko prest.
@ 689273664

Emakumea garbiketarako prest.
@ 943742 201

Neska goizez, orduka, lan egiteko prest.
@ 697 735046

Mutila lanerako prest. Biltegi lanetan, banatzaile lane-
tan, txofer...
B 622 634 238 (Manuel)

Klase partikularrak ematen dira: Batxilergoko mate-
matika, LH, DBH eta kontabilitatea.
@ 666042710

Neska abuztuan lan egiteko prest. Garbiketa lanak
egin edo pertsona nagusiak zainduko lituzke.
@ 618163 061

Uztaileko eta abuztuko asteburuetan lan egiteko
prest. Nagusiak zein umeak zainduko nituzke.
@ 649 663 091

LH eta DBHko klase partikularrak ematen ditut.
@ 669 322250

Lehen Hezkuntzako klase partikularrak emateko eta
umeak zaintzeko prest. Uztailean.
@ 659 024 427

Emakumeak pertsona nagusiak zainduz lan egingo
luke. Interna edo orduka.
@ 699813826

Neska lanerako prest.
@ 681222807

Mutila lan bila, pintore edo zerbitzari lanak egiteko.
@ 656781743

Emakumea lan bila dabil. Pertsona nagusiak zaintzen
esperientzi handia daukat.
@ 633150376

Mutila lanerako prest. Nagusiak edo gaixoak zaintze-
ko prest. Klinika laguntzaile titulua.
@ 681154 706

Neska lanerako prest. Nagusiak zainduko lituzke, or-
duka edo interna.
@ 6838682 398

Neska gaztea lanerako prest, pertsona helduak eta

umeak zaintzeko prest. Garbiketa lanak egingo nituzke
orduka edo interna.
@ 646 821 678

ESKAINTZA

Sukaldari euskalduna behar da ogitartekoak eta pla-
ter konbinatuaj prestatzeko. Mendaroko taberna bate-
an lan egiteko izango litzateke.
@ 0666 559 513

ALOKAIRUA ETA SALMENTA

Bi logela alokagai Elgoibarren. Pisu partekatua.
@ 679843332

Aukera ezin hobeal Oso merkea! Pisua salgai Sig-
man. Premiazkoa, pertsona nagusiak residentziara jo-
an beharra duelako. Berogailu sistema eta berrikuntza
askorekin.
@ 699 953 021

3 logelako etxea alokairuan Gasteizen, Unibertsitate-
tik bost minutura.
@ 628232 931

Etxea salgai herri erdian. Prezio onean. Fatxada, tei-
latua eta igogailu berriak. Dena kanpoaldera (91m2).
Aukeran garaje itxia Plaza Txikian.
@ 609 141 312

Bi gelako apartamentua salgai kiroldegi ondoko etxe
berrietan. Erosoa, argitsua, oso polita. Garajea auke-
ran. @ 675 007 661

Gizonezkoak pisua alokatuko luke Elgoibarren.
@ 620664 454

Etxe berria salgai Urruzunon. Hiru logela, bi komun,
egongela-jangela, terraza eta sukaldea altzariekin.
@ 676 404 365/ 669 621 164

Pisua alokatuko nuke.
@ 689563 351

Etxea hartuko nuke alokairuan.
@ 697 735 046

Apartamentua alokatzen da Santo Domingo de la
Calzadan (Errioxa), abuztuan. Prezio onean.
@ 941 341 437 / 676 882 373 ( Esther)

Garaje itxia salgai Plaza Txiki inguruan.
@ 628521579

Autokarabanentzat garaje itxiak alokatzen dira Men-
daron. Kurutzgain industrigunean. Komuna eta argi in-
darra dute.
@ 630941 241

Gazteentzako lokala alokagai, araudi berria betetzen
du. 125 m2 ditu gutxi gorabehera.
@ 649 446 716 (Lol

Graduatutako betaurreko urdinak aurkitu dira Bioin
inguruan.
@ 646279 610

lkastolaren eguneko zozketako hirugarren sariduna
ez da agertu oraindik. Zenabakia: 0554 (erreserbakoa,
1481).

1957an jaiotakoen Kinto Bazkaria Mendaron. Landa
Jatetxean izango da hilaren 16an 14:00etan. Mendaro-
ko bi arraindegietan eman daiteke izena.
@ 635 208 128 (Mendikuteren arraindegia)
@ 943 033 622 (Albertoren arraindegia)

I Merkatu txikiko iragarkiak hiru astez argitaratzen ditugu. Salmenta eta alokairu iragarkiak ordaindu egin behar dira. 1
1 Prezioak: Etxebizitzak, garajeak eta lokalak: 12 euro (alokairua), 18 euro (salmenta)Autoak saltzea: 12 euro. Bestelakoak: 6 euro 1
: Iragarkiari erretratua jarriz gero, bost euro gehiago ordaindu behar dira. :
[ 5 wl

-

ELcoiBAR IKASTOLAK ONDDRENGO LANPOSTUAK
BETETZEKDO HAUTAGAIAK BEHAR DITU:

HH lziklorako hezitzeilea: Gizarta Integrazicako Goi teknikaria edo
Haur Hezkuntzako Goi Teknikaria. [Ref: Tak]

LHko ingles irakaslea,[Ref: LH)

Bigarren Hezkuntzan inglesa eta frantsasa emateko irakaslea[Ref; DBH]

Zorionak, Gorka,
gaur 7 urte egin dituzu-
lako. Oso ondo pasa
egunal Muxu asko
etxekoen, eta, bereziki,
Anderren partez.

Zorionak, Aratz, fa-
milikoen, eta bereziki,
Markel, Oinatz, Oxel,
Aimar eta Goiuriren
partez.

Zorionak, Oier, gaur
urte bat egin duzulako.
Muxuak aitatxo, ama-
txo eta Iratiren partez.

Zorionak, Saioa, atzo
urte bat egin zenuela-
ko. Gurasoen, eta
anaiaren partez. Muxu
bat.

Zorionak, Mikel, atzo
urtebete egin zenuela-
ko. Familiakoen, eta
bereziki, anaien partez.

Zorionik beroenak,
Jurdana, astelehenean
9 urte egingo dituzula-
ko. Egun polita izan
dezazula. Muxu handi
bat, etxekoen partez.

Zorionak, Sugar, zu-
re zazpigarren urtebe-
tetzean. Ondo ospatul!
Muxu handi bat, bere-
ziki, Arhane, Goiatz eta
Intzaren partez.

Zorionak, Joanes,
gaur urte bat egin du-
zulako! Patxo handi
bat familiakoen eta be-
reziki, Maddi eta Ane-
ren partez.

Zorionak,  Ifigo,
10ean urteak beteko
dituzulako. Bereziki,
Markel, Oinatz, Oxel,
Aratz, Aimar eta Goiu-
riren partez.

Zorionak, Eneko,
gaur 5 urte bete ditu-
zulako! Etxeko guztion
partez.

Hainbeste denbora elkarrekin, eta azkenean
iritsi da egunal Zorionak, bikote! Koadrilakoen

eta familiakoen partez.

Bederatzi muxu bakoitzari! Zorionak, eta beti

irribarre egin bizitzari.

Zorionak, Irune, Elene eta Garazi! Mendaroko laguntxoen partez.

[ -

Erretratu bakarreko agurra: 3 €. Argazki bikoitza: 5 €. Hirukoitza: 7 €. Hiru lagunetik gorako taldeak: 10 €.

Norbait zoriondu nahi baduzu, argazkia eguazten eguerdia baino lehen ekarri behar duzu.
BaRrRENeko bulegora 12:00ak baino lehen, edobarren@elgoibarkoizarra.com e-postara bidali.

barixakua

Batzatra
Sanloren batzar nagusia
Kultur Etxeko hitzaldi gelan.

zaygat ua

Ké’lola

Txirrindulari irteera
Javier Ezenarroren omenezko
lasterketa, Mendaron.

OKINDEGIA

FARMAZIAK (24 orduz)
8 Ibafiez

9 Yudeo

10 Yudego

11 Zabaleta

12 Etxeberria (Errosario)
13 Ibafiez

14 Garitaonandia-Bidasolo
15 Etxeberria (Santa Ana)

ZINEA
PLAZA HANDIAN

«The Tourist»
8, barixakua: 22:30

«Enredados»
9, zapatua: 22:30

domeRa

Cailetra

Globoflexia
Zubibai elkarteak antolatuta,
Altzolan.

10 domeka FOTERO

Fernandez

Herriko enparantza 4,
Garagartza (Mendaro)
Tel: 943 756 142

Ibariez- Rekalde, 1 (Soraluze)
Tel: 943 751 638

Zabaleta- Kalebarren, 9
(Soraluze)
Tel: 943 751 384

martitzena

Herni bilkura
Bilduren Herri Bilkura
Kultur Etxeko hitzaldi gelan.

barixakua

Kitola

Ultratail lasterketari ongi-
etorria
AzKkarate gainean. Elgoibarko
Ehunmilak taldeak antolatuta.

.TJ Uztailak 14,
Debara irteera
Uztailak 21, Oriora irteera
Azken plazak!
Informazio gehiago,

Ludotekan

G

Udalekuetara goaz!
uztailaren 11tik 17ra
Gorlizen egongo gara!
Uztailaren 20an
irekiko dugu

berriro zerbitzua.

«The tourist» Zuzendaria: Florian Henckel von Donnersmarck. EEBB, 2010. Iraupena: 103 minutu.
Generoa: Drama. Aktoreak: Angelina Jolie, Johnny Depp, Paul Bettany, Timothy Dafton. Frank Tupelo
Europara doan turista amerikarra da. Tren bidaia batean emakume bat ezagutuko du, eta horren ondorioz,
emozioz beteriko harreman arriskutsu batean murgilduko da. Paris eta Venezia izango dira filmaren

eszenatokiak.

«Enredados» Zuzendaria: Byron Howard eta Nathan Greno. EEBB, 2010. Iraupena, 101 minutu.
Generoa: Komedia, marrazki bizidunak. Musika komedia da. 21 metroko ilea duen neska da fimeko
protagonista; Rapunzel. Umea zela bahitu zuten, eta dorre batean egon da preso nerabezarora arte. Orain,

ines egitea erabaki du, eta horretarako Flynn gaizkilearen laguntza izango du.

Gremioen

Aroztegiak
E

Asima

Mota guztietako arotz lanak
Emmuaranbide, 18

2687 1502 26

= 650 02 66 31

Biena

Meurrira egindako lana
Ermuaranbide, [2-14- 16 behea
2 /Faxa: 943 74 31 16

www. biena.es

infoehiena.es

Imar

Aroztegia

Olase 15,55 pabiliola - Al
204353147

8 600 0540 T8

Era guztietako arotz-lanak

Lodoso Leihoak

Sigmako industrialdea

Hizilion 2-2. pabilioia - 3. zenb.
& 943 T4 34 90

Faxa: B3 74 73 12

www fllodoso. ewskalnet. net

Ulazia

Aroztegia eta enbalajeak
Santa Klara, 10

o431 T40547

Igeltseritza

E. Arandia
Urasandi, 2Z behea
@ 505 7052 04

Iturgintza,

berogailua,

eguzki energia,
gasa eta klimatizazioa

Ibiamar

Bernardo Ezenarro, 2

B8 94353 1847

2 047 453 436 (Faren)

Ongl

Pedro Mugunea etorbidea,
11 behea

& 943 2545 22

Pagoaga
San Antoling 13
& 043 7402 79

Pagoerrota

Herriko Enparantza, 10 behea
MEMNDARCY

B 943 75 60 44/659 33 43 23

Tellabide
Azpilgoeta, T = Mendarno
B 943 75 50 064/607 755062

Santana lurgintza

eta Instalarioak

Urasamdi, 17

& 943 74 05 30/505 71 49 05
Faxa: ©43 53 18 25

Zubizarreta instalazioak
Ubitarte, 5 behea
2 43 7407 BR/650 58 61 44

Proiektu eta
erreformak

Estudios Amllaga

Errosarlo, 15 behea (Elgolbar)

€ 943 744 055,943 744 019
ta. 1.2 behea (Elbar]

] 200 698

Elektrizitatea

Carranza

Lehen Ararmar, oraln Carranza
Morkaiko, 1

29043 74 12 80

Azpeleta
San Frantziska, 51
& 043 74 12 38

Joseba

Kilimon hirbidea, 1 (Z. lokala)
Mendaro

| G50 034 054

Autoentzako
tindatutako

kristalak

Glas Control 5.L.
CHaso 27, 47, pabilaia
= 93 74 30 94

Sarrailagintza
N Giltzak

Arragueta, 3 (Eibar)

= M3 701 391

wiwvw giltzak.com

Pinturak

Biok dekorazioa 5.L.
Upaiz zaharra, 14 behea
&gy T4 1552
260643 11 19-20

;plm

Qruen enparantza, 4
= 943 74 04 30

= 607 74 04 40

Ku Kolorea

Urasandl kalea, 24 behea
& 043 74 B8 43

@& 660 52 25 87

Izan zaitez laguntzaile!

Sartu zaitez hemen:

www.arnaldotegi.com






